
Макалада он сегиз жашка чыга элек адамдардын эл ара-

лык жана улуттук мыйзам актыларындагы түшүнүк аппа-

раттары талдоого алынган. Ошону менен бирдикте эл 

аралык актылардагыон сегиз жашка чыга элек адамдардын 

түшүнүк аппараттары талдоого алынып анын 

жалпылыктары менен өзгөчөлүктөрү салыштырылган. 

Кыргызстандын жазык укуктук мыйзам актыларындагы он 

сегиз жашка чейинки адамдардын түшүнүк 

аппараттарынын мыйзамдык бекилүүсү боюнча көз 

караштар талданган. Макаланын максаты он сегиз жашка 

чыга элек адамдардын түшүнүк аппаратынын мыйзамдык 

бекилүүсүн эл аралык жана улуттук мыйзам актыларында 

талдоо аркылуу алардын жалпылык жана өзгөчөлүктөрүн 

аныктоо жана алардын толук кандуулугун камсыз кылуу бо-

юнча сунуштарды иштеп чыгуу саналат. Изилдөөнүн усулда-

ры болуп жалпы жана жеке илимий усулдар салыштырма 

талдоо, грамматикалык талдоо, анализ жана синтездөө 

усулдары колдонулду. Макаланын жыйынтыгындаон сеиз 

жашка чыга элек адамдардын түшүнүк аппарттарынын эл 

аралык жана улуттук мыйзам актыларындагы бекилүүсүнүн 

жалпылыктары жана өзгөчөлүктөрү аныкталды.  

Негизги сөздөр: Конвенция, адам, жаш бала, жашы 

жетпеген, өспүрүм, эл аралык норма, жазык мыйзамы, жа-

рандык кодекс. 

В статье анализируется понятийный аппарат лиц, не 

достигших восемнадцати лет в международном и националь-

ном законодательстве. В то же время был проанализирован 

понятийный аппарат лиц, не достигших восемнадцати лет в 

международных актах, сопоставлены его общие черты и осо-

бенности. Проанализированы взгляды на легализацию поня-

тийного аппарата лиц, не достигших восемнадцати лет в 

уголовном праве Кыргызстана. Целью статьи является 

разработка рекомендаций для определения общности и 

специфичности и обеспечения полноты путем анализа 

правовых основ понятийного аппарата лиц, не достигших 

восемнадцати лет в международном и национальном 

законодательстве. В качестве методов исследования 

использовались общенаучные и частно научные методы, 

сравнительный анализ, грамматический анализ, анализ и 

синтез. В результате статьи были выявлены общие черты и 

особенности утверждения понятийного аппарата лиц, не 

достигших восемнадцати лет в международном и 

национальном законодательстве. 

Ключевые слова: Конвенция, человек, малолетний, под-

росток, несовершеннолетний, международная норма, уголов-

ное право, гражданский кодекс. 

The article analyzes the conceptual apparatus of persons 

who have not reached the age of eighteen years in international 

and national legislation. At that time, the conceptual apparatus 

was analyzed by individuals who had not reached the age of 

eighteen years in international acts, compared to its general 

features and peculiarities. Analyzed views on the legalization of 

the conceptual apparatus of persons who have not reached the age 

of eighteen in the criminal law of Kyrgyzstan. The purpose of this 

article is to develop recommendations for the definition of 

publicity and specificity and to ensure the full analysis of the legal 

basis of the conceptual apparatus of persons who have not reached 

the age of eighteen in the international and national legislation.As 

research methods used general and specific scientific methods, 

comparative analysis, grammatical analysis, analysis and 

synthesis.The results of the article revealed general drawings and 

peculiarities of confirmation of the conceptual apparatus of 

persons who have not reached the age of eighteen years in 

international and national legislation. 

Key words: Convention, person, minor, teenager, juvenile, 

international norm, criminal law, civil code. 

Кыргызстандын учурдагы укуктук чындыгында 

коомдук мамилелерди укуктук жөнгө салууда бир 

топ мүчүлүштүктөр бар экендиги турмуштук 

чындык. Укуктук жөнгө салуу жаатында айрыкча 

жазык укуктук жөнгө салуудагы көйгөйлөр бир топ 

орундуу экендиги ачыкталат. 

Реформалардын жыйынтыгында 2019-жылдагы 

кабыл алынган бир катар ченемдик актылар кайра өз-

гөртүүлөргө учурап, 2021-жылы жаңыланып күчүнө 

киргизилди. 

Кыргызстан эгемендүүлүк кабыл алгандан кий-

ин өз алдынча укук тутумун калыптандырууга гана 

багыт албастан, эл аралык укуктун субъектиси 

катары бир катар эл аралык документтерге кол коюу 

менен милдеттенмелерди кабыл алган. 

Учурдагы эл аралык практика, айрыкча эл ара-

лык укуктук нормалардын улуттук мыйзам актыла-

рына имплементациялоо укуктук мамилелерди жөн-

гө салуудагы артыкчылыктуу багыттардын бири 

катары таанылат. 

Анткени эл аралык коомчулукка интеграцияла-

шуу, Кыргызстандын эл аралык укуктук стандартта-

рына дал келтирүү менен коштолот. Адам укуктары 

жана эркиндиктери багытын дагы ченемдер артык-

чылыктуу мүнөзгө ээ болуу менен колдонуулары 

негизги мыйзамыбыз болгон Кыргыз 

Республикасынын Конституциясында жазылган. 

Конституциянын 6-беренеси адам укуктары жа-

на эркиндиктери жаатындагы таанылган принцип-

терди улуттук укук тутумунун курамдык бөлүгү ка-

тары тааныйт [1]. 

Мындан келип чыккандай Кыргызстан адам укук-

тары жана эркиндиктери коргоо жаатында эл аралык 

укуктук стандарттардын алдыңкы тажрыйбасын 

улуттук укук тутумуна киргизүүгө милдетин коет. 

Адам укуктарын жана эркиндиктерин коргоо 

жаатында айрыкча жазык укуктук коргоо учурдун 

актуалдуу суроолорунан экендиги анык. 

Жазык укуктук чөйрөдө жашы жетпегендердин 

укуктарын жана эркиндиктерин коргоо маселеси 

дагы учурдун актуалдуу суроолорунун бири катары 

таанылат. 

Кыргызстандагы жашы жете электердин кыл-

мыштуулугу дагы туруктуу динамикага ээ болгонду-

гун айта кетүү керек.  

Улуттук статистикалык комитетинин маалыма-

ты боюнча 2016-жылы - 1050, 2017-жылы - 1081, 

2018-жылы -  1432, 2019-жылы - 1161, 2020-жылы - 

1031 жашы жетпегендердин кылмыштары катталган 

[2, 144-б.]. Бул өз кезегинде жазык укуктук мамиле-

лерге катышуучулардын санын дагы аныктайт. 

Ошондуктан жазык процессиндеги жашы жетпеген-

дердин укук жана эркиндиктери камсыз кылуу бир 

канча орундуу көйгөй катары чыга келет. Жашы жет-

пегендердин түшүнүгү бир катар эл аралык 

актыларда дагы камтылгандыгына карабастан бул 

түшүнүк аппараттары боюнча бирдиктүү ойлор жок 

экендигин көптөгөн окумуштуулар карманышат. 

Бирок бул нерсеге карабастан жашы жетпегендердин 

кылмыш куугунтугундагы ордун так аныктоо, 

адамдын укук жана эркиндиктерин сактоого, шарт 

түзүү менен бирдикте мыйзамдуулуктун дагы 

сакталышын камсыз кылат. Мына ошондуктан бул 

категориядагы субъектилердин так аныктоо кылмыш 

процесси үчүн өзгөчө мааниге ээ.  

Окумуштуу Н.В. Машинскаянын ою боюнча «жа-

шы жетпегендер кылмыш жоопкерчилигине жалпы 

негиздерде тартылат. Ошону менен бирдикте Россия 

Федерациясынын Кылмыш кодексиндеги 19-берене-

деги белгилерге да ээ болуусу зарыл» [3, 34-37-бб.] - 

дейт.  

Мына ошентип «жашы жетпеген» деген түшү-

нүктө курактык белги турат дейт. Кыргыз Республи-

касынын Кылмыш кодексинин тиркемесинин 9-

пунктунда «Бала (балдар) – курагы он сегиз жаш 

куракка толо элек адам (адамдар)» - деп аныкталган. 

Кылмыш жаза мыйзамында жашы жете элек тү-

шүнүгү эки аспектиде каралат. Биринчисинде – тө-

рөлгөндөн баштап өткөн мезгил, экинчисинде – 

адамдын кайсыл бир мезгил аралыгындагы биоло-

гиялык, юридикалык, психологиялык абалынын 

өзгөрүшү жана анын натыйжалары каралат. 

Изилдөөчү В.М. Волошиндин көз карашы 

боюнча жашы жетпегендер кылмышкерлерге карата 

мамлекеттик саясат баланын укук жана эркиндикте-

рин ар тараптуу коргоого багытталуусу шарт жана 

бир канча багытта жүргүзүлүүсү керек; 

 жашы жетпегендердин кылмыштарын гума-

низациялоо; 

 коркунучтуулугу аз анчалык оор эмес кыл-

мыш жасагандыгы үчүн тарбиялык таасир этүү чара-

ларын артыкчылыктуу колдонуу; 

 коомдон обочолонтуу менен байланышпаган 

кылмыш укуктук жаза чараларын колдонуу; 

 Бириккен Улуттар уюмунун «балдар жөнүн-

дө» конвенциясындагы юридикалык жеңилдиктерди 

камсыз кылуу [4, 23-26-бб.]. 

Демек жашы жетпегендер статусу кылмыш 

укуктук, процессуалдык мыйзамдардагы жөнгө 

салынуусунда бир канча талаптардын орун 

алгандыгын белгилей кетүү керек. 

Жашы жетпегендердин укук жана эркиндикте-

рин камсыз кылуу акыркы жылдардагы укуктук ре-

формаларда бир канча алдыга жылгандыгын дагы ай-

та кетүү керек. 

2021-жылдагы кабыл алынганжазык кодекси 

[5], жазык процессуалдык кодексижашы 

жетпегендердин укуктарын камсыз кылуу боюнча 

бир топ беренелерди толуктады. Тактап айтканда, 

Жазык кодексинде жаш бала түшүнүгү 

киргизилдимыйзамдын 17 бөлүмүндө «жашы жете 

элек» түшүнүгү «бала» түшүнүгү менен 

алмаштырылып, 18 жашка чыкпаганадам бала 

катары таанылган. 

Айта кетүү орундуу, кылмыш жазык таасир 

этүү чараларын колдонууда кылмыш кодексинин 96-

беренесинде 14 жаштан 18 жашка чейинки 

балдардын категориялары өз алдынча каралган. Бул 

өз кезегинде бир катар эл аралык нормаларга дал 

келет. 

Жазык укуктук таасир этүүнүн жаңы чарасы он 

алты жаштан он сегиз жашка чеийнки балдарды кыл-

мыш жаза тутумунан алыстатуу чарасы каралган. 

Жаңы кабыл алынган кылмыш жаза кодекси жа-

шы жетпегендерге жаза дайындоодо жаңы 

жандашууну ишке ашыруу менен айрыкча 

эркиндиктен ажыратуу жазасын колдонууда кылмыш 

даражасына ылайык чектөөнү киргизди (КЖК 108-

б). Анча оор эмес кылмыш биринчи жолу кылмыш 

жасаган балдарга эркиндигинен ажыратуу жазасы 

колдонулбайт. 

Айта кетүү орундуу юридикалык практикада 

«жашы жетпегендердин» түшүнүк аппараттары бир-

дейлиги мененкоштолбойт. Ар бир мамлекет өз ал-

дынча түшүнүк категорияларын киргизген «бала», 

«жаш бала», «жашы жетпеген», «өспүрүм» деген 

терминдер колдонулган. 

Айта кетүү орундуу «бала» жана «жашы жетпе-

ген» түшүгүнү ар кандай мамлекеттерде ар кандай 

колдонулат. 

Бириккен Улуттар Уюмунун «Балдар жөнүндө» 

Конвенциясында «бала» түшүнүгү жыйымдуу мүнөз-

гө ээ болуп 18 жашка чыга элек адам баласын 

тааныйт [6]. 

Ал эми Бириккен Улуттар Уюмунун минимал-

дык стандарттарында (Пекин эрежелери) [7] жашы 

жете электердин так курагын аныктабастан «бала» 

же «жаш бала» деген түшүнүктү камтыйт. 

Жалпысынан алганда алардын курактык чеги он 

сегиз жаш экендигин белгилей кетүү керек. 

Кыргызстандын жазык мыйзамдарында 2021-

жылга чейин «жашы жете элек» түшүнүгү менен бе-

рилген, ал эми 2021-жылдагы жазык кодекси «бала» 

термини менен бекилди. 

Айта кетүү орундуу, юридикалык илимде «бала», 

«өспүрүм», «жаш бала» сыяктуу түшүнүктөр боюнча 

окумуштуулардын бир жактуу ойлору жок. 

Окумуштуу А.П. Солдатова «жашы жетпеген» 

түшүнүгү эки түшүнүктөн «жаш бала», «жашы 

жетпеген» турат деп карайт. Ал «жаш бала» 

түшүнүгү 10 жашка чейинки адамга, «жашы 

жетпеген» 10 жаштан 14 жашка чейинки адамга 

берген [8, 127-б.]. 

Ал эми О.В. Садина «жаш бала» түшүнүгүн 14 

жашка чейинки, ал эми «жашы жетпеген» депон төрт 

жаштан он сегиз жашка чейинки адамды айтат [9, 13-

б.]. 

Кыргыз Республикасынын 2019-жылдагы жазык 

кодексинде «жаш бала» түшүнүгү камтылып, ал он 

төрт жашка чейинки адам саналган. Бирок 2021-жыл-

дагы кылмыш кодексинин редакциясында «жаш ба-

ла» түшүнүгү жок. 

Кыргыз Республикасынын мыйзамдарында «жа-

рандык» Кодексте «өспүрүм» түшүнүгү колдонулган 

[10]. Айта кетүү орундуу, жарандык кодексте дагы 

«өспүрүм», «жаш бала», «жашы жетелек» түшүнүк-

төрү аралаш берилген, бирдейлүүлүк жок.  

Биздин оюбузча он сегиз жашка чыга элек бал-

дардын статусун градациялоо зарыл.  

Биринчи чечим жазык кодексинде «жаш бала» 

түшүнүгүн киргизүү зарыл, аны 2019-жылдагы 

жазык кодексинин редакциясындагы 14 жашка 

чейинки адам катары таануу зарыл. Анткени 

аракеттеги жазык кодексинде «жаш бала» түшүнүгү 

менен куралган кылмыш бар, мисалы 156-берене 

КЖК. Же болбосо ушул беренедеги «жаш бала» 

түшүнүгүн алып салуу зарыл, аны «бала» түшүнүгү 

менен берүү керек. 

Экинчи чечимон сегиз жашка чыга элек балдар-

дын курагын градациялоо менен «жаш бала» 14 

жашка чейинки, «өспүрүм бала» 14-16 чейинки адам, 

«жашы жетпеген өспүрүм» 16 жаштан 18 жашка 

чейинки адам деп бекитүү зарыл. 

Бул учурда алардын баары «бала» түшүнүгү ме-

нен камтылып эл аралык стандарттарга дал келет. 

Адабияттар: 

1. Кыргыз Республикасынын Конституциясы. - 2021-жылдын 

11-апрелинде Референдумда (бүткүл элдик добуш 

берүүдө) кабыл алынган. (Кыргыз Республикасынын 2021 

жылдын 5 майындагы №59 Мыйзамы менен күчүнө 

киргизилген). 

2. Кыргыз Республикасынын улуттук статистикалык комите-

ти. / Кыргызстан цифраларда. - 2020. - С. 144. 

3. Машинская Н.В. Понятия несовершеннолетнего в уголов-

ном процессе проблемы дифференциации в уголовно-про-

цессуальной формы несовершеннолетних. / 

Пенитенцинарная наука 2013. - 1(21). - С. 34-37. 

4. Кыргыз Республикасынын кылмыш-жаза кодекси 28 окт. 

2021-ж. №126 мыйзам менен күчүнө киргизилген. 

5. Волошин В.М. Уголовно-правовая политика России в от-

ношении несовершеннолетних правонарушителей и роль 

ответственности в ее реализации: автореф. дис... д-ра 

юрид. наук. - Екатеринбург, 2008. - С. 23-26. 

6. Конвенция о правах ребенка Сборник международных до-

говоров СССР. - Выпуск XLVI. - М., 1993. 

7. Минимальные стандартные правила ООН, касающиеся от-

правления правосудия в отношении несовершеннолетних 

(Пекинские правила) приняты резолюцией 40/33 Генераль-

ной Ассамблеи ООН от 29 ноября 1985 г. 

8. Солдатова А.П. Гарантии и обеспечение прав в границах 

местного самоуправления. Славянск-на-Кубани, 2008. - С 

127. 

9. Садина О.В. Правовой статус несовершеннолетнего в рос-

сийском законодательстве: теоретико-правовой анализ: 

дисс. … канд. юрид. наук. - М., 2009. - С. 13. 

10. Кыргыз Республикасынын «Жарандык» кодекси 1996-

жылдын 8-майы №16, 2017-жылдын 8-июнундагы 

№100, 2017-жылдын 2-августундагы №170 Мыйзамдары-

нын редакцияларына ылайык). 

11. Жусупов Б.А., Орозбаева Г.Б Особенности уголовно-про-

цессуального производства по делам несовершеннолетних. 

/ Наука, новые технологии и инновации Кыргызстана. -

2012. - №. 7. - C. 240-241. 

12. Артыкова Н.М. Особенности производства преступлений 

по делам несовершеннолетних. // Известия ВУЗов 

Кыргызстана. - 2015. - №. 12. - C. 37-39. 

 

______________________________________________ 

http://cbd.minjust.gov.kg/act/view/ru-ru/112215?cl=ky-kg
http://cbd.minjust.gov.kg/act/view/ky-kg/111677?cl=ky-kg

